ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  
Ո Ր Ո Շ ՈՒ Մ



____________ 2019 թվականի N ____________-Ն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 14-Ի N 1822-Ն  ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ


Հիմք ընդունելով «Նորմատիվ իրավական ակտերի մասին» օրենքի 37-րդ հոդվածի 1-րդ մասը՝ Հայաստանի Հանրապետության կառավարությունը որոշում է.
1. Ուժը կորցրած ճանաչել Հայաստանի Հանրապետության կառավարության 2002 թվականի նոյեմբերի 14-ի  «Հայաստանի Հանրապետության աշխատանքի և սոցիալական հարցերի նախարարության Հայաստանի Հանրապետության բժշկասոցիալական փորձաքննության գործակալության կանոնադրությունն ու կառուցվածքը հաստատելու և Հայաստանի Հանրապետության  Կառավարության 1998 թվականի նոյեմբերի 3-ի N 684 որոշման մեջ փոփոխություններ կատարելու մասին» N 1822-Ն որոշումը. 
2. Սույն որոշումն ուժի մեջ է մտնում պաշտոնական հրապարակմանը հաջորդող  օրվանից: 










ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ  14-Ի  N 1822-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ԸՆԴՈՒՆՄԱՆ

1.  Ընթացիկ իրավիճակը և իրավական ակտերի ընդունման անհրաժեշտությունը

	2015 թվականի սահմանադրական փոփոխություններով պայմանավորված «Կառավարչական իրավահարաբերությունների մասին» օրենքի 25-րդ հոդվածի 3-րդ մասով նախատեսվեց դրույթ՝  նշված օրենքն ուժի մեջ մտնելուց հետո` հինգ ամսվա ընթացքում, գրասենյակների կանոնադրությունները համապատասխանեցվում են սույն օրենքի պահանջներին։ Հաշվի առնելով, որ նախկինում նշված իրավահարաբերությունները կարգավորվել են  «Հայաստանի Հանրապետության կառավարության 2002 թվականի նոյեմբերի  14-ի  N 1822-Ն որոշմամբ, իրավանորմերի միջև հակասություններից, անհիմն կրկնություններից խուսափելու, ինչպես նաև կարգավորման ենթակա իրավահարաբերությունները մեկ իրավական ակտում մեկտեղելու համար անհրաժեշտություն կա վերջին որոշումն ուժը կորցրած ճանաչելու:

	2. Առաջարկվող կարգավորումների բնույթը

	Նախագծով ուժը կորցված է ճանաչվում Հայաստանի Հանրապետության կառավարության 2002 թվականի նոյեմբերի  14-ի  N 1822-Ն որոշումն:

3. Նախագծի մշակման գործընթացում ներգրավված ինստիտուտները և անձինք
	Նախագիծը մշակվել է աշխատանքի և սոցիալական հարցերի նախարարության կողմից:

	
  4. Ակնկալվող արդյունքը

[bookmark: _GoBack]Նախագծի ընդունման արդյունքում Հայաստանի Հանրապետության աշխատանքի և սոցիալական հարցերի նախարարության բժշկասոցիալական փորձաքննության գրասենյակի կանոնադրության գործունեությունը կկանոնակարգվի մեկ միասնական փաստաթղթով՝ «Կառավարչական իրավահարաբերությունների մասին» օրենքով սահմանված կարգով հաստատված կանոնադրությամբ:

